UNTUK ALBM Flonah bergambar kenangan bersama 30 mahasiswa dan keluarga angkat
selepas maijlis penyerahan anak angkat di balai raya Kampung Berudong Papar petang
kelmarin.

Mahasiswa contoh kepentingan pendidikan: Rosnah

APAR: Penyertaan mahasiswa
dalam program Bakti Siswa Daya
Wawasan (BSDW) boleh
berfungsi sebagaiagen perubahan
dan pemimpin tempatan yang
bertanggungjawab melaksanakan
program pembangunan di
kampung masing-masing.

Ahli Parlimen Papar, Rosnah
Abdul Rashid Shirlin berkata,
mahasiswa boleh menjadi contoh
kepada pelajar-pelajar di kampung
terbabit dalam menyedarkan
masyarakat mengenaikepentingan
pendidikan anak masing-masing.

“Program ini memberi peluang
kepada mahasiswa dan IPTA
untuk menabur bakti kepada
masyarakat luar bandar khususnya
didaerah Papar sekali gus menjadi

agen dan penghubung kerajaan
dengan masyarakat setempat.

“Program BSDW dapat
membantu kerajaan untuk
menyebarkan maklumat mengenai
dasar-dasar kerajaan melalui
perkongsian pintar dengan
jabatan-jabatan kerajaan serta
dapat meningkatkan kesedaran
masyarakat tempatan tentang
pendidikan.”

Beliau berkata demikian pada
majlis perasmian Program Bakti
Siswa Daya Wawasan Kampung
Berundong Papar di balai raya
kampung itu petang kelmarin.
Program ini merupakan anjuran
Jabatan Hal-Ehwal Pelajar dan
Alumni Universiti Malaysia Sabah
dengan kerjasama Jabatan

Kemajuan Masyarakat negeri
Sabah (KEMAS).

Seramai 30 mahasiswa dari UMS
menyertai program selama enam
hari itu yang akan berakhir pada
21 Mei ini. Semasa program itu
dijalankan mahasiswa-mahasiswa
tersebut akan tinggal bersama
keluarga angkat masing-masing
sambil mengenali adat resam dan
budaya masyarakat di daerah
Papar khusus di Kampung
Berundong.

Hadir sama, Pegawai Gerakan
Daya Wawasan Kemas Putrajaya,
Dahali Marali, Pegawai Hal Ehwal
Pelajar UMS, Awang Nasib dan
para mahasiswa serta masyarakat
Kampung Berundong.-Oleh LIZA
DIN




